
Gheziez,

Sar diffi¢li li niltagghu bhala familja biex nieklu flimkien. Il-hinijiet tax-xoghol ta’ whud mill-
membri tal-familja ma jkunux jagblu ma’ ta’ ohrajn, jew mal-hinijiet tal-iskola jew tal-
attivitajiet l-ohra tal-ulied. U meta I-familja jirnexxilha tiltaqa’ flimkien fl-istess hin, kemm
fid-dar jew f’xi ristorant, din tkun okkazjoni specjali.

Kull meta niltaqghu, arana nirrakkontaw il-grajjiet u l-esperjenzi li nkunu ghaddejna jew
ghaddejjin minnhom. Nitkellmu dwar dak li joghgobna u jdejjagna, dwar dak li miexi sew u
dak li mhux. Nitkellmu dwar dak li jferrahna u li jinkwetana. Naraw kif ser naffrontaw
diffikulta ta’ sahha, napprezzaw il-progress fl-istudju jew fix-xoghol, niehdu pjacir bil-qligh
tal-flus, u jiddispja¢ina meta nitilfu xi okkazjoni, u I-bgija...

Meta Gesu kien jidhol ghand il-familji u jiekol maghhom, kien jismaghhom u jitkellem
maghhom dwar il-hajja ta’ kuljum. U bi mhabba kbira kien jghin lill-familji jaqraw il-grajjiet
mhux biss bl-ghajnejn tal-bnedmin jew kif jimmaginaw huma lil Alla imma bil-mod ta’ kif
Alla ihares lejhom tassew. '

Hekk ghamel meta, wara li sejjah lil Levi, mar qaghad fuq il-mejda ma’ hafna nies midinba.
Qalilhom li Alla, I-hena tieghu li jkun maghhom, ghax “it-tabib ma jehtiguhx dawk li huma
f’sahhithom, imma I-morda” (Mk 2:17). Meta jmur jiekol ghand Xmun il-lebbruz, u tigi [-mara
midinba li tbusu u tidliklu riglejh bil-fwieha tiswa hafna, Gest jghid lil Xmun li l-imhabba ma
tikkalkulax, u li jhobb hafna min inhafirlu hafna (Mk 14:3-9).

Ninsabu resqin lejn it-tmiem tas-sena tal-Gublew tat-Tama. Matul is-Sena Pastorali 1i ghaddiet
saret il-Vizta Pastorali 1i jien ghamilt flimkien mad-delegati fil-parroc¢éi kollha tad-Djocesi —
“dahal biex joqghod maghhom” (L.q 24:29b); issa jmiss li noqoghdu flimkien fuq il-mejda —
“u wagqt li kien fuq il-mejda maghhom” (Lq 24:30a), biex inkomplu nitkellmu dwar il-familji
taghna u dwar il-familja tal-parroé¢éa li tigbor fiha I-familji taghna.

I1-Vizta Pastorali laqqghetni ma’ hafna hidma u dedikazzjoni ta’ hafna nies fil-parroééi. Iltqajt
mal-kappillani li flimkien mas-sacerdoti verament jaghtu kontinwament sahhithom kollha
ghall-komunitajiet taghhom. Sirt naf aktar lil dawk il-laj¢i li jghinu b’kull mod. Hadt sehem
fil-quddiesa u fit-talb li permezz tieghu I-komunita tiltaga’ ma’ Gest, u Gesu nnifsu jiltaga’
mal-komunita. Tkellimt ma’ dawk i jiehdu hsieb jorganizzaw il-festa titulari. Ghalkemm iz-
zmien kien qasir, il-gimgha li ghaddejt f’kull parro¢éa ghenitni nara t-tajjeb u s-sabih u fl-istess
wagqt il-limiti u dak kollu li jista’ jitjieb.

Wara li tkellimt mal-Kappillani, mal-Kunsill Presbiterali u mal-Kunsill Pastorali, inhoss li issa
jmiss li dak 1i jien u delegati ohra tad-Djocesi osservajna fil-parroééi taghkom jigi mgharraf
lilkom ilkoll, kull parro¢éa ghaliha. B’dan il-mod, ilkoll kemm ahna nsiru nafu aktar ir-realta
tad-Djocesi u tal-parro¢éi taghna. U nkunu nistghu nhallu lil Gesu jgharrafna liema huma d-
doni u t-talenti tar-realta tal-Knisja li jehtieg li nkomplu mmexxu ’l quddiem, u liema huma d-
dghufijiet u I-limiti li jehtieg li nirrangaw. Hekk inkomplu nharsu °1 quddiem bit-tama li din is-
sena tal-Gublew trid thalli fina.

Hekk kienu ghamlu Gesti u t-72 dixxiplu meta regghu Itagghu flimkien wara li kien baghathom
tnejn tnejn fl-ibliet u fl-irhula. It-72 irrakkuntaw lil Gest dwar kif marret il-hidma taghhom,
dwar kif gew milqugha jew michuda, dwar x mar tajjeb u x’mar hazin. U Gesu dawwal bil-
kelma tieghu l-esperjenzi li ghaddew minnhom (ara Lq 10:1-20). Hekk ukoll ghamlu 1-Appostli
meta waqfu jirriflettu u jitkellmu dwar dak li kien qieghed jigri fl-ewwel komunitajiet, jigifieri



li hafna pagani kienu ged isiru Nsara anki jekk ma kellhomx it-tradizzjonijiet tal-Lhud. Pawlu,
Barnaba, Pietru, Gakbu, flimkien ma’ nies ohra, iltagghu biex jiddiskutu b’liema mod l-ahjar
li jimxu ’1 quddiem (ara Atti 15:1-32).

Ghalhekk, matul is-Sena Pastorali li ser tibda f*Ottubru li gej, ser nerga’ nzur il-parroééi kollha,
flimkien ma’ persuni ohra, biex niltaqghu madwar mejda u nitkellmu mal-komunitajiet
parrokkjali kollha dwar dak li hareg mill-Vizta Pastorali tas-sena li ghaddiet. Hekk inkunu
nistghu nirriflettu u niddiskutu flimkien mhux biss dwar is-sitwazzjoni attwali tal-parrocca,
imma wkoll dwar liema jistghu jkunu [-hidmiet 1-aktar urgenti u importanti li jehtieg 1i jsiru
fil-parro¢éi u fid-Djocesi ghaziza taghna.

Biex isehh dan, jehtieg li jigu ppjanati xi lagghat mad-diversi gruppi tal-parrocca. L-ewwel
appuntament ikun mal-kappillan u mas-sacerdoti li jahdmu fil-komunita parrokkjali, imbaghad
niltaga’ ma’ dawk kollha li jghinu lill-kappillan u lis-sacerdoti fil-hidma pastorali, u wara
niltaga’ ma’ kull min ikun interessat li jkun jaf is-sitwazzjoni tal-parrocca kif dehret mill-Vizta
Pastorali tas-sena li ghaddiet. Fl-ahhar nett, nerga’ niltaqa’ mas-sacerdoti, flimkien mal-Kunsill
Parrokkjali, biex niddixxernu l-passi li jmiss.

B’dan il-mod irroddu hajr 1il Alla tad-doni u tas-sabih li hu ghogbu jsawwab f’kull parro¢ca
tad-Djocesi taghna, u nitolbuh jghinna naghrfu b’hafna umilta u verita d-diffikultajiet u I-
problemi li ghaddejjin minnhom. Hekk, dejjem immexxija mid-dawl tal-Ispirtu Santu u fi spirtu
ta’ komunjoni fraterna, inkunu nistghu niddixxernu I-hidma pastorali tad-Djocesi u tal-parroc¢i
taghna, ghall-gejjieni.

Naghtikom il-barka tieghi.

Moghtija mill-Kurja tal-Isqof, il-Belt Victoria, illum 14 ta’ Settembru 2025, Festa tal-
Ezaltazzjoni tas-Salib Imgaddes.

